
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2020  ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի անհրաժեշտությունը (նպատակը).
«Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ  փոփոխություններ կատարելու մասին Հայաստանի Հանրապետության կառավարության որոշման նախագիծը բխում է` Հայաստանի Հանրապետության կառավարության 2015 թվականի նոյեմբերի 5-ի «Օլիմպիական, պարալիմպիկ, սուրդլիմպիկ խաղերում, օլիմպիական խաղերի ծրագրում ընդգրկված մարզաձևերի (նաև օլիմպիական խաղերի ծրագրում չընդգրկված սամբո ըմբշամարտ, միջազգային շաշկի, ուշու և շախմատ մարզաձևերի) աշխարհի ու Եվրոպայի առաջնություններում (նաև հաշմանդամություն ունեցող մարզիկների), եվրոպական խաղերում, շախմատի համաշխարհային օլիմպիադայում, Եվրոպայի օլիմպիական երիտասարդական փառատոնում, համաշխարհային ունիվերսիադայում, պատանեկան օլիմպիական խաղերում, շախմատի պատանեկան օլիմպիադայում 1-ինից 3-րդ տեղերը գրաված մարզիկներին, ազգային հավաքական թիմերի գլխավոր (ավագ) մարզիչներին, մեդալակիր մարզիկների անձնական մարզիչներին, ազգային հավաքական թիմերի երկրորդ մարզիչներին և բժիշկներին դրամական մրցանակներ շնորհելու մասին» № 1282-Ն որոշմամբ (այսուհետ՝ Որոշում)  2021 թվականին օլիմպիական խաղերում, օլիմպիական խաղերի ծրագրում ընդգրկված մարզաձևերի (նաև օլիմպիական խաղերի ծրագրում չընդգրկված սամբո ըմբշամարտ և շախմատ մարզաձևերի) աշխարհի և Եվրոպայի առաջնություններում բարձր արդյունքներ ցուցաբերած մրցանակակիրներին, ազգային հավաքական թիմերի գլխավոր (ավագ) մարզիչներին, մեդալակիր մարզիկների անձնական մարզիչներին, ազգային հավաքական թիմերի երկրորդ մարզիչներին և բժիշկներին հասանելիք գումարը տրամադրելու անհրաժեշտությունից:
	Սույն որոշման նախագծի ընդունումը պայմանավորված է՝ 2021 թվականին «Ոսկե ծիրան» միջազգային կինոփառատոնի մրցանակային ֆոնդին աջակցման նպատակով Հայաստանի Հանրապետության կառավարության 2021 թվականի սեպտեմբերի 30-ի N 1592-Ն որոշմամբ տրամադրված ֆինանսական հատկացումների՝ Հայաստանի Հանրապետության պետական բյուջե մասնակի ետ վերադարձի ապահովման հանգամանքով: Միջոցառման շրջանակում՝ կինոփառատոնի մրցութային ծրագրերում հաղթող ճանաչված կինոնախագծերի պարգևատրման արդյունքում առաջացել է հատկացված միջոցների մասնակի տնտեսում:

 Ընթացիկ իրավիճակը և խնդիրները.
Հայաստանի Հանրապետության 2020 թվականի պետական բյուջեով 08.01.01 «12001 Միջազգային մարզական միջոցառումների հաղթողներին և մրցանակակիրներին դրամական մրցանակների հանձնում» ծրագրով նախատեսված է 150 000 000 (հարյուր հիսուն միլիոն) ՀՀ դրամ:
Համաձայն Որոշման հասանելիք գումարը ներկայումս կազմում է 429 140 000 (չորս հարյուր քսանինը միլիոն հարյուր քառասուն հազար) ՀՀ դրամ: Պահանջվող լրացուցիչ գումարը 279 140 000 (երկու հարյուր յոթանասունինը միլիոն ութ հարյուր քառասուն հազար) ՀՀ դրամ:
Ցանկը կցվում է:
 Հայաստանի Հանրապետության կրթության, գիտության, մշակույթի և սպորտի նախարարության 2021 թվականի դրամաշնորհային մշակութային ծրագրերի «Կինոարվեստի ստեղծագործական ծրագրեր և նախագծեր» (բացառությամբ կինոարտադրության նախագծերի) անվանակարգում Հայաստանի Հանրապետության կրթության, գիտության, մշակույթի և սպորտի նախարարի 2021 թվականի մարտի 3-ի N 456-Ա հրամանով ստեղծված մասնագիտական խմբի որոշմամբ «Ոսկե ծիրան» միջազգային կինոփառատոնի կազմակերպման և իրականացման համար հատկացվել է 25.000.0 հազ. ՀՀ դրամ: Հայաստանի Հանրապետության կառավարության 2021 թվականի հուլիսի 29-ի N 1239-Ն որոշմամբ «Ոսկե ծիրան» միջազգային կինոփառատոնին հատկացվել է 25.000.0 հազ. ՀՀ դրամ: Հայաստանի Հանրապետության կառավարության 2021 թվականի սեպտեմբերի 30-ի N 1592-Ն որոշմամբ «Ոսկե ծիրան» միջազգային կինոփառատոնին հատկացվել է 2.700.0 հազ. ՀՀ դրամ՝ կինոփառատոնի մրցանակային ֆոնդին աջակցման նպատակով, սակայն մրցութային ծրագրերում հաղթող ճանաչված կինոնախագծերից մեկի հեղինակը հրաժարվել է իրեն շնորհված 1.350.0 հազ. ՀՀ դրամ մրցանակից: Արդյունքում առաջացել է հատկացված միջոցների մասնակի տնտեսում՝ 1.350.0 հազ. ՀՀ դրամ, որը ենթակա է ետ վերադարձի Հայաստանի Հանրապետության պետական բյուջե:

Կարգավորման նպատակը և բնույթը.
        Ներկայացված նախագծով ապահովվում է Հայաստանի Հանրապետության կառավարության 2015 թվականի նոյեմբերի 5-ի N 1282-Ն որոշման պահանջները:
 Հայաստանի Հանրապետության կառավարության 2021 թվականի սեպտեմբերի 30-ի N 1592-Ն որոշմամբ «Ոսկե ծիրան» միջազգային կինոփառատոնի մրցանակային ֆոնդին աջակցման նպատակով տրամադրված ֆինանսական հատկացումներում առաջացած մասնակի տնտեսումները Հայաստանի Հանրապետության պետական բյուջե ետ վերադարձնելու նպատակով առաջարկվում է Հայաստանի Հանրապետության կառավարության 2021 թվականի սեպտեմբերի 30-ի N 1592-Ն որոշման մեջ կատարել փոփոխություն: 


Նախագծի մշակման գործընթացում ներգրավված ինստիտուտները և անձինք.
     ՀՀ կրթության, գիտության, մշակույթի և սպորտի նախարարության,  աշխատակիցները: 

  Իրավական ակտի կիրարկման դեպքում ակնկալվող արդյունքը.
Հայաստանի Հանրապետության վարչապետի սույն որոշման նախագծի ընդունումը հնարավորություն կտա ապահովել է Հայաստանի Հանրապետության կառավարության 2015 թվականի նոյեմբերի 5-ի N 1282-Ն որոշմամբ սահմանված դրամական մրցանակների բաշխումը:
 Որոշման ընդունման արդյունքում հնարավոր կլինի ապահովել 2021 թվականի «Ոսկե ծիրան» միջազգային կինոփառատոնի մրցանակային ֆոնդին հատկացված և մասնակի տնտեսված գումարի ետ վերադարձը՝ Հայաստանի Հանրապետության պետական բյուջե:


Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
[bookmark: _GoBack]««Հայաստանի Հանրապետության 2021 թվականի պետական բյուջեի մասին» ՀՀ օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի, իսկ անհրաժեշտ 279,140.000 հազար դրամը կտրամադրվի ՀՀ 2021 թվականի պետական բյուջեով ՀՀ ԿԳՄՍ նախարարությանը նախատեսված ընդհանուր միջոցհատկացումների հաշվին։
Առաջարկվում է նվազեցնել  1146 «Հանրակրթության ծրագիր»  ծրագրի. 
-11001  «Տարրական ընդհանուր հանրակրթություն» միջոցառումից 279,140.000 հազար դրամ։ 
	1041 «Մեծ նվաճումների սպորտ» և 1146 «Հանրակրթության ծրագիր»  ծրագրերի միջոցառումների նվազեցումից հետո մինչև 2021 թվականի ավարտը նոր ֆինանսական պարտավորություններ չեն առաջանալու։
«Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման ընդունմամբ Հայաստանի Հանրապետության պետական բյուջեի ծախսերի և եկամուտների փոփոխություններ չեն առաջանում:
«Հայաստանի Հանրապետության կառավարության 2021 թվականի սեպտեմբերի 30-ի N 1592-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:

«Կապը ռազմավարական փաստաթղթերի հետ.Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն».
Նախագիծը բխում է ՀՀ Կառավարության 2021-2026 թվականների ծրագրից՝ ՀՀ կառավարության 2021 թվականի օգոստոսի 18-ի «ՀՀ կառավարության ծրագրի մասին» № 1363-Ա որոշում, 4.8 կետ. «Կառավարությունը միջազգային մրցասպարեզներում մարզական նվաճումներ գրանցելու համար խրախուսելու է մարզական բարձր արդյունքները և աջակցելու մարզական ֆեդերացիաների գործունեությանը»: 
	«Հայաստանի Հանրապետության կառավարության 2021 թվականի սեպտեմբերի 30-ի N 1592-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշումը բխում է Հայաստանի Հանրապետության կառավարության 2021 թվականի «Հայասատանի Հանրապետության կառավարության ծրագրի մասին» 2021թ օգոստոսի 18-ի N1363-Ա որոշման 4.9 կետից «Մշակույթ» բաժին:	
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
       Չկան:







